
Izen h o r r e x e k i n - "Memo-
rian '- eskaini zion Gontzal 
Mendibilek bere oroitzapen 
kanta hunkigarria Bitoriano 
Gandiaga hil berr iar i ; eta 

Bratislavako Orkestra Sinfoniko 
Donostiako Orfeoiarekin bate-

ra grabatu zuen diskoaren titulu 
bihurtu zuen gainera. 

Duela hamar urte hil zen Bito-
riano Gandiaga, «poeta one tan 
eta oso o n e t a n a p a r t e k o a » : 
2001eko otsailaren 21ean. Beste 
hainbatek eduki eta erabili dute 
Gandiaga beren oroitzapenetan 
hamar ur teotan, kantatu beren 
kantetan eta landu beren idazla-
netan. Guztien berri ematea ezi-
nezkoa da hemen, baina horieta-
koren ba tzuk eka r r iko d i t u g u 
testigutzat. 

Askori gera tu zaigu bereziki 
memor ian 2001eko abuztuaren 
17 hartan Urbian eta Arantzazun 
en tzundako jai-kantaldi haiek, 
Donostiako Musika Hamabostal-
diak Gandiagaren omenez antola-
tuak. Bertan har tu zuten par te 
Gandiagaren errezi ta tzai le eta 
kantarietako ezagun askok: Men-
dibil, Oskarbi, Valverde, Lete, No-
gales, Knörr, Artze, Zabala, Urko 
eta bestek. Durangon eta Gerni-
kan errepikatu zuten emanaldia 
eta "Elorri loratua" izeneko CD bi-
koitzean argitaratu Keinu etxeak 
(2003). 

150 bat titulu erregistratuak di-
tugu, Gandiagari buruz hamar ur-
teotan argitaratuak: artikulu eta 
liburu... albiste, iritzi, saiakera eta 
azterketa. 2001. urtean bertan es-
kaini zion liburu bio-bibliografi-
koa poeta mendatar-arratzuarrari 

Gandiaga eta Mendata. Gandiaga-
ren poesiaren azterketa-liburuen 
artean bereziki aipatzekoak dira: 
Jose Mari Kortazarren "Erlijio gaia 
Gandiagaren poesian" (2005) eta 
Sebastian Gartzia Trujilloren "He-
rri maitea, Herri dorpea" (2007). 
Azken honek, Gandiagaren "Hiru 
gizon bakarka" liburuaren ikerke-
ta zabal-sakona izanik, Europako 
pentsamendu eta kultur korronte 
m o d e r n o a r e n t e s t u i n g u r u a n 
ipintzen digu Euskal Herriari bu-
ruzko haren obra poetikoa, aipu 
eta erudizio oparoz, gure poeta 
Arantzazukoa m u n d u zabaleko 
solas plazara atereaz. Bestelako 
hizkera eta estiloz Gandiagaren 
erreferentzia «unibertsal» bera 
erakutsi digu Joxe Azurmendi-
ren "Azken egunak Gandiagare-
k i n " l i b u r u b e r r i a g o a k e r e 
(2009), Mendebaldeko labirinto 
filosofikoaren probaldia eraginez 
gizon-fraide Bitoriano eta poeta-
artista Gandiaga zenari, aitzakia 
baino askoz gehiago zio eta akui-
lu gertatu zaio Joxeri Gandiagak 
bizi eta poetizaturiko misterioa 
-«mitoa»-, bere aldetik filosofia-
ren ibilbide bihurrien irakurketa 

kritiko bere berea egiteko, 

ikerlarien azterketan ez ezik, bizi-
rik jarraitu du Gandiagak bere li-
teratur idatzietan. Nabarmentze-
koa da autorea hildako urte 
berean (2001) gertaturiko argital-
pen antologikoen eztanda modu-
koa, aldizkari nahiz l iburuetan: 
"Idatz & Mintz" (zenbaki mono-
grafikoa), "Bizitza itxaropen dela-
ko" (Amaia Iturbe, EHU), "Bitoria-
no G a n d i a g a " Kaiera (Koldo 
Izagirre. Susa), "50 olerki Gandia-
gatar" (Labayru); geroxeagokoak 
dira "Zurgai" aldizkariaren "Con 
Vitoriano Gandiaga" (monografi-
koa, 2003) eta "Hitz lauz idazten" 
(prosazko idatzien antologia, Iña-
ki Sarriugarte, 2006). 

Eta b e r p i z t u t a age r tu zaigu 
Gandiaga behin eta berriro bere 
obra poetiko berrietan (bizitzan 
argitaragabekoetan). Arantzazuko 
Ostertza sailak bi l ibururen atal 
nabarmenak eskaini dizkio berta-
ko poeta gogoangarriari: "Justizia 
eta Bakea" "Poemak eta otoitzak" 
(horko 15 olerki Gandiagarenak 
dira; 2003) eta "Jaunarekin supaz-
terrean" "Gandiaga oroituz" (Pa-
txi Ezkiagaren poema- l iburua , 
Gandiagaren olerkitxo epigrama-
tikoen laguntzarekin orr ialdez 
orrialde. 2003). Esangura guztiz 
berezikoa izan zen "Adio" poema-
sortaren, autoreak berak presta-
tuta utziaren, argitalpen apaina 
(Joxe Azurmendiren sarrera ma-
m i t s u a r e k i n , 2004) ; a rnasa ld i 
hand ikoa . os tera , lau l iburuki 
« m o n o g r a f i k o t a n » e m a n d a k o 
"Poema argitaragabeak" bilduma 
handia (sarrera bana eta guzti, El-
kar-Arantzazu-Labayru, 2005): 

"Biziminez" (hi tzaurregi lea: S. 
Trujillo), "Euskalminez" (hitzgile.: 

P. Agirrebaltzategi), "Jainkominez" 
i), 'lzadiminez" 

(hitzgile.: I. Sarriugarte). Azkenik, 
berr i -berr ia "Gabon dut a n u n -
tzio". "Soinuz eta kantuz" obra 
(Arantzazu, 2010), non duela 25 
urte argitaraturiko "Gabon dut 
anuntzio" liburua (musika-parti-
tura eta guzti) osatuta baitator 
Gabonen inguruko Gandiagaren 
beraren beste 60 bat bertso-sorta 
eta poesia argitaragabeekin; obra 
eta argitalpen berri honen ekar-
pen nagusia, hala ere, X. Egañaren 
irudiez gain, Pello Zabalaren eta J. 
L. Atxegaren doinuen 3 CDak dira, 
liburuko 50 bat pieza «soinuz eta 
kantuz» grabatuta eskaintzen di-
tuztenak, Gandiagaren beraren 
zortzi errezitaziorekin batera. 

Bi tor iano Gandiagaren oroi-
t z a p e n a b iz i r ik z a i n d u d u t e n 
e k i m e n nagus i ba tzuk , ez de-
nak, ekarri d i tu t hona. Amaitu 
aurretik, ordea, ezin utzi ahan-
tzita haren «memoria» luzatze-
ko eta lantzeko baliabide oso ga-
r r a n t z i z k o t z a t j o t z e n d u d a n 
http://www.gandiaga.com/ web-
gunea, non gure autorearen obra 
literario-poetiko osoaren edizio 
kritikoa aurki baitaiteke, idazki 
h o n e n s inatzai leak l andua eta 
Koldo Mi txe lena Ku l tu runean 
os t a t a tua . Bi tor iano Gandiaga 
(autorea eta obra) ikertu nahiko 
dutenek hor corpus eta informa-
zio baliozkoak eta ezinbestekoak 
aurkituko dituztela uste dut. La-
gungarr iagoak izango lirateke, 
jakina, edizio kritiko osoa pape-
rean ere a r g i t a r a t u t a ba l ego . 
Itxaropena ez da galtzekoa. 

